
ЦIИЙИ
ДУЬНЬЯ

1-ИЮНЬ АЯЛАР ХУЬНИН ХАЛКЬАРИН 
АРАДИН ЮГЪ Я

1928-йисалай акъатзава

ИСЛЯГЬ ЦАВ ВА КЪАЙГЪУСУЗ 
АЯЛВАЛ ХЬУРАЙ!

Защита детей 
в наших руках!

ХУЬРУЬН МАЙИШАТ

ХИПЕХЪАНРИН ГЬАЛАР ХЪСАН ТУШ
Дашдемир ШЕРИФАЛИЕВ

Райондин экономикадин бинелу хел хуьруьн 
майишатдин, яни малдарвилинни хипехъ-
анвилин ва набататчивилин производство 

я (ада 85% кьазва). Хуьруьн майишатдин суьрсет 
гьасилунал 35 СПК, 21 КФХ, 2 «ООО» ва 11395 ЛПХ 
(хсуси майишатар) машгъул я. Хуьруьн майишатдин 
мулкари санлай 111006 гектар кьазва, гьа гьисабдай 
яз райондин сергьятра 80200 гектардин майданар ава. 
Цазвай никIерин кьадар - 2100 гектар, адакай район-
дилай къеце пата – 526 га.

Росстатдин 2021-йисан 1-январдин делилралди, 
райондин вири жуьре майишатра санлай 11039 къа-
рамал (КРС), 74293 лапаг (МРС) ва 323 балкIан ава. 
2020-йисуз районда санлай 2 миллиард манатдин 
къимет авай хуьруьн майишатдин суьрсет гьасилнава. 
Гьелбетда, пис нетижа туш. Амма ам хуьдай, гьялдай 
ва маса гудай мумкинвилерни авайтIа, производство ва 
гьадахъ галаз санал къазанжийрин кьадарни аквадай-
вал артухариз жедай. Ида жемятдин гьал-агьвалдизни 
хъсан таъсирдай.

 Аквазвайвал, хуьруьн чкада кьилинди хуьруьн 
майишат артмишун я, амай вири идарайрин къурулуш 
агьалийриз (абур патарихъ алат тавун патал) чкадал 
гьакъисагъвилелди зегьмет чIугвадай ва ял ядай 
яшайишдин къулай шартIар яратмишун патал алахъна 
кIанда. «Амма гьакъикъат масад я. Хуьруьн майишат 
вири девирра ва вири уьлквейра дотационныйди я. 
Чкайрал хуьруьн майишатдин производство вилик 
тухун патал гьукуматдин патай са жуьредин куьмекни 
авач»,- гьайиф чIугунивди лугьузва райондин УСХ-дин 
начальник Арген Гьажиева. 

  Алай вахт суьруьяр къишлахрай хайи яйлахриз 
куьчарзавай жавабдарди я кьван, хипехъанвилин ме-
сэладал акъвазин. Ина бубайрилай адет хьанвайвал, 
гатуз куьлуь карчин гьайванар хайи дагъларин яйлахра, 
хъуьтIуьз арандин къишлахра хуьзва (идаз куьчери 
хипехъанвал лугьуда). Эхиримжи йисара, икI асант 
я жеди, абурухъ галаз санал общественный майиша-
трин (СПК, КФХ, ИП) къарамаларни куьчарзава. ИкI, 
цIинин гатфарихъ майишатрин вилик азаррин вилик 
пад кьадай серенжемар кьиле тухвана хьиз, тахминан, 
50 000 МРС ва 3500 КРС (адакай дул, яни таза кIелерни 
данаяр квачиз Дербентдин зонадай 16000 МРС ни 723 
КРС ва Кочубей зонадай 32850 МРС ни 1260 КРС) 
куьчарунин везифа гваз, ам саки кьилиз акъуднава, 
гьайванар чпин чкайрал хкана динжарзава. Михьи 
гьава, дагъдин къаз, булахрин яд гахлукьайла абур 
яваш-яваш чкадиз хквезва. Амма марфар тахьуникди 

гьелелиг яйлахрин гьаларни тарифдинбур туш.  
Чна УСХ-дин начальник Арген Гьажиевахъ ва 

инин тежрибалу пешекарар тир Адильхан Агьмедо-
вахъни Ханлар Рамазановахъ галаз суьгьбетна малум 
хьайивал, алатай кьуьд къишлахрал чи, гьакI вири 
республикадин хипехъанар патални эхиримжи 25 йисуз 
тахьай хьтин четинди хьана. Кьурагь хьуникди векь 
экъечIнач, шимедин тIурфанар акъатуникди Тарумовка 
ва Ногъай (чи бязи майишатар гьанани авай) районра 
200 гектардилай артух майданар тамамвилелди шимед 

кьуна. Нетижада, юкьван гьисабдалди, 60 процент-
дилай артух хиперин дул къачуз хьанач, хкатунарни 
кьадарсуз пара я. Куьрелди, майишатрал еке харжияр 
акьалтна. Гьич тахьайтIа, хипер хкун патал кьазвай 
«Камаздин» са рейс 48-50 агъзур манатдай акъваззава. 

- Хипехъанрин йисаралди авай четин месэлаяр 
гьялиз жезвани?- хабар кьазва чна абурувай. 

- Ваъ. Къишлахра чубанринни абурун хизанрин 
яшайишдин шартIар гьакIа четиндиз ама: электрик 
экв, школа (аялар хуьрера бадейрин патав тазва), меди-
цинадин къуллугъ авач, хъвадай цин патахъай дарвал 
ава (бязи чкайра гьайванризни хъвадай яд машинра-
ваз гъизва), чубанрин кIвалерни ятахар лап куьгьне 
я ва икI мад. Эхиримжи 8 йисан къене къишлахрал 
культурадин серенжемар кьиле туханвач, я къайдаяр 
хуьзвай органрин векиларни анра аквадач. Четин мад са 
месэла ава: хипехъанвилел машгъул пара майишатриз 
икьрарралди тестикьарнавай я гатун яйлахар, иллаки 
хъуьтIуьн къишлахар авач. Абуру, авайвал лагьайтIа, 
лукIвилин аслувал эхуналди (чилерин иесийри гьатта 
икьрар кутIуникай кьил къакъудзава) Дербент, Кочу-
бей, Ногъай зонайра хъуьтIуьн варцара 250-300 агъзур 
манат киридин пул гузва, маса чара авач. Ихьтин тату-
гай гьалара, гьелбетда, жегьилар чубанвилиз къвезвач.  

Аялар хуьнин халкьарин 
арадин югъ аялрин са-
ламатвал хъсанарунин 

метлебдин вири дуьньядин сувар 
я. Шадвилера, адет яз, аялри ва 
абурун диде-бубайри, муаллим-
ри, аялрин ихтиярар хуьдай ва 
мергьаметлу тешкилатри иш-
тиракзава. Россияда 2021-йисуз 
аялар хуьнин халкьарин арадин 
югъ, ингье, 1-июндиз 72-сеферда 
къейдна. Суварин мурад аялдин 
ихтиярар хуьн, яш тамам та-

хьанвайбурун месэлайрал, абуру 
обществода кьунвай чкадал ин-
санрин дикъет желбун я.

Лишанлу и йикъаз талукь яз 
аялрин ихтиярар хуьнин рекьяй 
лекцияр, семинарар, конференци-
яр ва гьар жуьре акцияр талукьар-
зава, аялрин тIал алай месэлаяр 
къарагъарзавай флешмобарни 
митингар тухузва, аялрин кIвалер 
ва тIимил таъминвал авай хиза-
нар патал такьатар кIватIзава, 
культурадин идарайра концертар, 
аялрин шикилрин выставкаяр, 
спортдин акъажунар тешкилзава. 
Иллаки кьетIен дикъет набут ва 
етим аялрин гьалдиз гузва. Адет 
яз, гуьгьуьл авай вирибуру аял-
рин кIвалериз, больницайриз ва 
реабилитационный центрайриз 
савкьватар гъизва. Ина абурукай 
аялрин чпин иштираквал аваз 
тухузвай концентрин тамашачияр 
жезва. Аялрин яратмишунрин 
коллективар чпин устадвал ва 
хъсан нетижаяр къалуриз чалиш-
миш жезва. 

Сувар арадал атунин тарих 
1949-йисалай башламишнава. И 
вахтунда Парижда, дишегьлийрин 
конгрессдал, къекъверагвиле авай 
вири аялар хуьнин гьакъиндай 
месэла къарагъарна ва къведай 
1950-йисан 1-июндиз сифте яз и 
месэладиз талукьарнавай сувар 
кьиле тухвана. Гуьгъуьнай хейлин 
уьлквейри и адетдал амал ийиз 
башламишна. Идалай кьулухъ ая-

лар хуьнин халкьарин арадин югъ 
дуьньядин саки вири уьлквейра 
къейдиз хьана. И йикъаз талукь 
лишанни ава – къацу фондал 
планетадин лишан къалурзавай 
пайдах ва вири ам тирвал гьар 
жуьре рангарин вад кIалуб. Къацу 
фонди мублагьвал, чIехи хьун ва 
гармония лишанламишзава, пла-
нетади - вири аялрин умуми кIвал, 
гьар жуьре рангарин кIалубри 
лагьайтIа - сабурлувал ва жуьре-
ба-жуьревал. Идахъ галаз санал 

рикIел хуьн лазим я хьи, аялар 
хуьнин Югъ, неинки шад сувар, 
гьакI чпихъ игьтияж авай ва етим 
хьанвай аялрин гьакъиндай фикир 
авунин ва абуруз жувалай алакь-
дай куьмек гунин себеб я. 

Аялар хуьнин халкьарин ара-
дин юкъуз дуьньядин дурум-
суз гьаларикай фикир авунин 
адетни ава. Чна къисметдиз ва я 
чIехибурун таъсирдиз килигна 
чеб уьмуьдин четин шартIара 
гьатнавай аялрин гьакъиндай 
къайгъударвал чIугун ва абурун 
тереф хуьн лазим я. «Чарадан 
аялар авайди туш!» гафар чи 
гьерекатрин эверун хьана кIанда. 

Аялар хуьнин юкъуз райадми-
нистрациядин регьбервилик кваз 
Ахцегьрин хуьруьн «Набереж-
ный» паркдани суварин маналу 
серенжемар ва еке концерт кьиле 
фена. Культурадин управлени-
дин коллективди тешкилнавай 
ада школайрин, бахчайрин аял-
рин коллективри ва райондин 
гьевескар артистри иштиракна. 
Инал савкьватар ва призар гу-
налди гьар жуьре къугъунар ва 
конкурсар кьиле тухвана. КIватI 
хьанвайбуруз (хейлин ахцегьвияр 
чпин аялрихъ ва хтулрихъ галаз 
атанвай) секиндаказ ацукьдай ва 
музыкадикай лезет хкуддай, аялар 
искусстводиз мукьва ийидай мум-
кинвал хьана. Къуй Чилел вири 
бицIекрин винел ислягь цав ва 
къайгъусуз аялвал хьурай!

Алай йисан 22-майдиз 
Кьасумхуьрел лезги 
халкьдин игитвилин 

«Шарвили» эпосдин сувариз гьа-
зур хьунин ва ам кьиле тухунин 
рекьяй Республикадин оргкоми-
тетдин заседание тухвана. Анал 
оргкомитетдин членри суварин 
метлеблувал къейдна, ам кьиле 
тухузвай йисара вичикай хал-
кьарин садвилин лишан, Дагъу-
стандин халкьарихъ авай надир 
культура машгьур авунин бине 
хьанвайди лагьана. «Шарвили» 
эпосдин сувари республикадин 
агьалийрин ва мугьманрин арада 
руьгьдин алакъаяр вилик тухузва, 
агалкьзавай несил Ватан кIан 
хьунин руьгьдаллаз тербияла-
мишзава. 

Асантбур тушир эпидемгьа-
лар амукьунихъ галаз алакъалу яз, 
хаталу азар гележегда чукIунин 

вилик пад кьунин мураддалди 
оргкомитетди 2021-йисуз лезги 
халкьдин игитвилин «Шарви-
ли» эпосдин сувар чкайрал, яни 
кьилди гьар са муниципалитетда 
кьиле тухунин къарар кьабул-
нава. Вичин къарарда оргкоми-
тетди РД-дин Кьили 2020-йисан 
18-мартдиз кьабулнавай «Виниз 
тир гьазурвилин къайда кардик 
кутунин гьакъиндай» 17-нумра-
дин Указдик дегишвилер кухту-
низ талукь документ бинедиз къа-
чуна, гьакIни коронавирусдихъ 
галаз женгина Дагъустан Респу-
бликадин оперативный штабдин 
теклифар фикирда кьуна. 

Идалайни гъейри, оргкоми-
тетди муниципалитетра серен-
жемар кьиле тухудайла коронави-
русдин инфекция чукIунин вилик 
пад кьунин рекьяй Роспотребнад-
зордин вири теклифар ва амукь-

ОРГКОМИТЕТДИН ЗАСЕДАНИЕ

завай сергьятвилер фикирда кьун 
теклифнава. Вири серенжемар 
инсанрин арада тайин тир мензил 
аваз, маскайрин къайда хвена ва 
дезинфекциядин такьатар ишле-
мишуналди кьиле тухун лазим я.    

Лезгийрин игитвилин 
«Шарвили» эпосдин сувариз 
гьазурвал акунин ва ам кьиле 
тухунин рекьяй Республикадин 
тешкиллувилин комитет   



Гьажи Гьемдуллагь БАБАЕВ, 
РД-дин культурадин лайихлу
 работник
           

«ЦIийи дуьнья» газетдин ре-
дактор, РД-дин культурадин лай-
ихлу работник Дашдемир Ше-
рифалиева Ахцегьа «Шарвили» 
эпосдин суварин майдан деги-
шарун лазим тирдан гьакъиндай 
месэла къарагъарзавай Ачух чар 
кIелайла, завай жуван гьиссер хуьз 
хьанач, абур шиирдин къайдада 
сивяй акъатна. 

                  
Чархун муькъуьн къаншардавай,
Хъсан лайих майдандавай,
Гьар патахъай рекьер ачух,
Тарих – къадим, муькъвер - ачух. 

Хуьруьн юкьва женнетдин багъ,
Вичиз лайих сергьят авай,
Кьуд патахъай яшайишдин,
Гегьенш, чIехи кIвалер галай.

Ахцегь - вацIун сагъламвилин,
ТIебиатдин сегьер авай,
Тариф алай парк тир майдан,
Лап женнетдиз ухшар авай.

Къекъуьналдини жагъидач
Ихьтин майдан шегьердавай.
Шарвилидин кIвалер акваз,
КьантIардаллай регъверни кваз.

Шарвили вич яшамиш хьай
Кьакьан юрдар цуькведа хьуй!
Къагьримандин цIийи майдан
Лезги халкьдиз мубарак хьуй!

Шарвилидин тIварцIел
КIватI жеда эл,
Чпин садвал, лайих къалуз,
Къагьримандин весияр хуьз.

Суварин майдан чи бубайрин 
сурарилай алудна цIиийи чкадал 
туькIуьрунин къени мураддалди 
(и кар патал авторди месэла кьуд 
патахъай делилламишнава ва ам 
эвездай лап кутугай чка теклифза-
ва) ва ватанпересвилинни эдеб-ах-

лакьдин михьи ниятралди рикIин 
сидкьидай кхьенвай Ачух чарчи 
гьам Ахцегь райондин руковод-
стводиз ва гьам Республикадин 
«Шарвили» эпосдин тешкиллуви-
лин комитетдиз дуьз таъсир авун 
лазим я. Къарагъарнавай месэла 
акьалтIай важиблуди тирдан ва 
адав энгел тавуна эгечIун лазим 
тирдан тереф чна тамамвилелди 
хуьзва.

ТЕРЕФ ХУЬЗВА!

 ИНФОРМАЦИЯ
О ВОЗМОЖНОСТИ ПРОХОЖДЕНИЯ ПРОФЕССИОНАЛЬНОГО ОБУЧЕНИЯ 

И ДОПОЛНИТЕЛЬНОГО ПРОФЕССИОНАЛЬНОГО ОБРАЗОВАНИЯ

  ВНИМАНИЮ ГРАЖДАН, ИЩУЩИХ РАБОТУ

КЬЕХУЬЛАР ВУЧИЗ 
КУЬЧАРНА?

ВАН АВУНА

В рамках реализации национального проекта «Демо-
графия» в 2021 году на территории Республики Дагестан 
планируется организация профессионального обучения 
и дополнительного профессионального образования от-
дельных категорий граждан: 

- граждан, ищущих работу и обратившихся в органы 
службы занятости;

- безработных граждан; 
- лиц в возрасте 50-ти лет и старше; 
- лиц предпенсионного возраста; 
- женщин, находящихся в отпуске по уходу за ре-

бенком; 
- женщин, имеющих детей дошкольного возраста, 

не состоящих в трудовых отношениях и планирующих 
возобновить трудовую деятельность.

Обучение будет осуществляться при посредничестве 
федеральных операторов. Данные мероприятия предпо-
лагают возможность бесплатно пройти обучение по наи-
более востребованным на рынке труда специальностям с 
учетом пожелания обратившихся граждан, и вернуться к 
трудовой деятельности. 

При этом не менее 75 процентов от числа обученных 
граждан указанных категорий по условиям соглашения 
между Министерством труда и социальной защиты на-

селения Российской Федерации и Правительством Респу-
блики Дагестан от 26 марта 2021 года будет трудоустроено. 

Продолжительность образовательных программ 
(срок обучения) составляет от двух недель до трех ме-
сяцев. Организация обучения может осуществляться по 
очной, очно-заочной формам обучения, предусматривать 
курсовые (групповые) или индивидуальные занятия. 
Реализация образовательных программ возможна с 
применением электронного обучения и дистанционных 
образовательных технологий. Безработным гражданам, 
проходящим профессиональное обучение или получаю-
щим дополнительное профессиональное образование, на 
период обучения предусмотрена стипендия.

Граждане, желающие пройти профессиональное об-
учение или получить дополнительное профессиональное

 образование могут подать заявку на участие в про-
грамме через федеральную государственную информаци-
онную систему Федеральной службы по труду и занятости 
– портал «Работа в России».

За более подробной информацией или для получе-
ния помощи в регистрации заявки на портале «Работа в 
России» можно обратиться в Центр занятости населения 
в МО «Ахтынский район»               

  ЦЗН В МО «АХТЫНСКИЙ РАЙОН»

Мустафа АДИШИРИНОВ 

1963-йисуз Кьехуьлрин му-
благь хуьр арандиз куьчарнай.

И макъалада заз и кIвалах ву-
чиз ва ни авурди тиртIа, куьрелди 
кхьиз кIанзава. Сифте хуьруьн 
тарих рикIел хкин.

Кьехуьлар дегь заманадин 
тарих авай хуьр тир. Ам Самур 
вацIун вини кьиле, Магьи  дередин  
гуьне пата Ахцегьрилай 22 км. 
яргъа, гьуьлуьн  дережадилай 1800 
м. кьакьанда авай. Къунши хуьрер: 
Ялахъар, Цуругъар, ИчIер. Алай 
вахтунда Кьехуьла кьве кIвал ава. 
Сад и цIарарин автордин, муькуьди 
Абдулкъафаран. Дагъустандихъ 
галаз Кьехуьларни 1813-йисуз 

Россиядин къурулушдик-къаюм-
вилик акатна. Пачагьдин гьукумат 
1917-йисуз чкIайла, дагълариз Со-
ветрин власть атана. Адани вичин 
къанунар, истемишунар эцигна. 
Советрин властдикай Кьехуьлриз 
сифте кьиляй бегьем хийир хьана, 
инсанар виликди фена. 1932-йисуз 
аялриз школа, чIехибуруз ликбез 
ахъайна, 1935-йисуз колхоз теш-
килна. 1957-йисуз Кьехуьлриз элек-
трикдин эквер акуна: хуьре радио, 
телефон хьана. 1961-йисуз рагарай, 
кьваларикай, дерин кIамарай авур 
рекьяй сифте яз хуьруьз машин 
атана. Инсанрин шадвилихъ и 
кьил, а кьил авачир. Сифте атай 
машиндин гьар са чархуник са гьер 
тукIунай лугьуда. Колхоздин пулу-
налди хуьре цIийи школа, медпункт, 
клуб, колхоздин контораяр, туьк-
вен, ктабхана, складар ва тевлеяр 
эцигна. Хуьре молотилка, регъвер 
ва хуьруьн майишатдиз лазим маса 
тадаракар арадал атана.

Хуьр мублагь хьайила, са бязи 
инай куьч хьайи инсанарни элкъве-
на хквезвай. Са юкъуз бирдан чIуру 
хабарар атана. Колхозар сад хъхьана 
кIанда. ГъвечIи хуьрер аранриз 
куьчарун чарасуз я лугьур хабарри 
инсанрин рикIер пашманарна. Куьч 
хъхьунин месэлаяр гваз Ахцегьай 
партиядин райкомдин векилар 
къвез башламишна. Кьехуьлар сиф-
те и кардиз лап акси тир, амма абур 
яваш-яваш алцурариз алакьна. И 
кIвалахда колхоздин председатель 
Селимов Шагьбубади еке роль 
къугъвана.

1963-йисан апрелдиз колхоз-
чийрин собранидал чIехи паюнин 
разивал аваз Кьехуьлрин Димитро-
ван тIварунихъ галай колхоз Кьа-
сумхуьруьн райондин (гилан Ме-
гьарамдхуьруьн район) Гилийрин 
хуьруьн Ленинан тIварунихъ галай 
колхоздик экечIдайвал хьана. Гила, 
гьуьрметлу газет кIелзавайбур, инал 
са шумуд суал къвезва.

Сагъ хуьрер харапIайриз эл-
къуьрун, инсанар ватанрикай магь-
рум авун квез герек тир? Сагъ 
районар чукIурун бес дуьз тирни? 

Суалар пара ава, анжах жавабар 
авач. Ибур вири Советрин властди 
кьабулай гъалатIдин программадин 
нетижаяр хьана.

Гила за куьн 1963-йисан 19- 
февралдиз Кьасумхуьруьн район-
дин Гилийрин хуьре авай Ленинан 
тIварунихъ галай колходин член-
рин собранидин протоколдай са 
чIукунихъ галаз танишарин. Прото-
кол вич урус чIалал кхьенвайвиляй, 
ам гьа авайвал гузва.

«…Выступившие колхозники 
отметили, что из-за отсутствия 
достаточной рабочей силы, часть 
плодородных поливных массивов 
колхоза полностью не осваиваются. 
Они из года в год превращаются в 
залежи и зарастают кустарником. 

Переселение в наше село колхоз-
ников, проживающих в селе Кахул 
Ахтынского района, создаст усло-
вия полноценного использования 
всех земельных массивов колхоза 
и получить с них максимальные 
доходы».

Чаз и документдай аквазвай-
вал, дагъвияр арандиз куьчарунин 
асул метлеб аранда кIвалахдай 
гъилер бес тахьун, анра чилер 
кул-кусламиш хьун тир кьван! 
ГьакI хьайила Кьехуьлрин жемят 
Гилийрал алай кул-кусар михьун 
патал герек атанай ман. Урус чIалал 
и гьерекатдиз «кощунство» лугьуда. 
Инсанрин рикIери эхнатIани, ибур 
тарихди эх тийидай кIвалахар я! 

Гилийрал къе 2 агъзурдалай 
гзаф инсанар кIеве аваз яшамиш 
жезва. Куьн Чепелринни Гилийрин 
мулкариз килиг! Рекьелай вине 
пад вири кул-кусри кьунва. Мад 
Кьехуьлар гьинай хкида? Амач жал 
мад Ахцегь районда чкIур тавунвай 
хуьрер?!

Дагъустандин Министррин 
Советдин Председатель М-С.Ума-
ханован къул алай, 1963-йисан 
2-июлдин вацран къарардалди 
Кьехуьлрин хуьруьн  Димитрован   
тIварунихъ галай колхоз, вири мал-
къара, девлет, инсанарни галаз, 
Кьасумхуьруьн райондин Гилийрин 
хуьруьн Ленинан тIварунихъ галай 
колхоздал эхляна. Къейдин, куьчар-
далди Кьехуьла 75 кIвал-хизан авай, 
абурукай Гилийрал анжах 40 хизан 
хтана, амайбур иниз-аниз чкIана. 
Гьа икI, Советрин гьукуматди къа-
дим Кьехуьлрин хуьр харапIайриз 
элкъуьрна. Гьа ихьтин кьисмет 
райондин парамаса хуьрерин кьи-
лелни атана.

Мумкин я, куьне, гьуьрметлу 
газет кIелзавайбур, суал вугун: «Бес 
пис хьанани квез четин дагълух уь-
муьр регьят арандин уьмуьрдалди 
эвезуникди?». И суалдиз за квез 
къведай макъалада жаваб гуда. 
Вични пара серсер жаваб жеда ам. 
Вилив хуьх! «ЦIийи дуьнья» газет 
активнидаказ кхьихь ва кIела!

ЧУН БЕЯБУР ЖЕЗВА!

Ах ц ег ь а  л е з г и й р и н 
игитвилин «Шарви-
ли» эпосдин суварин 

кьилин майдан дегишарун! Им 
фадлай вичиз дикъет-къимет гана 
гьялна кIанзавай важиблу месэла 
тир – эдеб-ахлакьдин, намусдин, 
гьаялувилин месэла! Хъсан я, 
гила хьайитIани ам куднавайди. 
И кардай чна Дашдемир Шерифа-
лиеваз пара кьадар сагърай лугьун 
лазим я. Кьилинди, пара инсанри 
и месэла ва суварин майдан па-
тал ада теклифнавай чка хушдиз 
кьабулзава.

 В а л е н т и н  Э м и р о в а н 
тIварунихъ галай ялядай багъдик 
сурар квайди гьа бинедилай чиз-
чиз, «Шарвилидин» мярекатрин 
кьилин майдан патал гьакимри 
анаг хкягъун пара тажубдин кар 
хьана. Гьа макъамда за жуван 
наразивилин гаф лагьайди тир, 
гьайиф хьи, гьакимри яб ганач. 
Аллагьдиз шукур хьуй, гила инса-
нар диндихъ элхкъвенвайла абуру 
руьгдин месэлайриз артух фикир 
гузва ва гьавиляй месэла гьялиз 
жеридак умуд ква. 

Хиве кьан, бубайри терби-
яламишайвал, Валентин Эми-
рован тIварунихъ галай багъдай 
фидайла, чна ана кучукнавай-
бурун руьгьерихъ гьамиша дуьа 

кIелзава. Пара вахтара анай ваъ, 
маса рекьяй физ алахъзава. Гьа икI 
хьунни лазим я, вучиз лагьайтIа 
жуваз дакIан кар масадазни таву-
на кIанда. Низ хуш къведа кьван 
бубайрин сурариз кIур гун, артух-
лама, анал ички хъун, туалетар 
эцигун, еке шадвилер авун?! Зун 
инанмиш я хьи, «Шарвилидин» 
суварик къвезвай парабуруз аник 
сурар квайди чизвач, чир хьайитIа 
иштиракдач, чидайбуру лагьайтIа 
чаз айиб-туьгьметзава, вири рай-
онни кваз беябур жезва. Авайвал 
лугьун, гьа сурариз кIур гуниз 
мажбур жезвайвиляй чна анал 
жезвай мярекатра иштиракзавач.  

Муькуь патахъай, месэла къа-
рагъарнавай макъалада хъсандиз 
къейднавайвал, и чка сегьне-
майдан патал дуьм-дуьз манадин 
гьакъиндайни хъсанди хьанвач. 
Адет тирвал ва вири тамашачий-
риз хъсандиз аквадайвал, сегьне 
агъада хьана кIанда (киноте-
атррин къайдадиз килиг). Ина 
акси тегьерда хьанва: вилик квай 
тIимилбурулай гъейри, чилин 
ландшафт тирвал агъада акъва-
зуниз мажбур парабуруз сегьне 
стIун аквазвач.

Кьве гаф суварин шадвилерин 
майдан патал теклифзавай цIийи 
чкадикай лугьун. Ахцегьрин рикI 
хьтин, пара вижевай чка я ам. 
Гатун зегьем вахтундани датIана 
михьи гьава-вацIун кьезил шагь-
вар къугшъвазвай, кьуд патахъай 
ацукьдай чкаяр туькIуьрдай надир 
мумкинвал авай ва гьа са вахтунда 
чкадин тамашуниз лайихлу пара 
имаратар аквазвай ихьтин гуьзел, 
гегьенш майдан, вични Шарвили-
дин мягьледа, гьич Республикада 
къекъуьналдини жагъидач. Заз 
чиз, теклифнавай месэла кьилиз 
акъудуниз аксивалдай делил ва 
я кас тахьун лазим я. Чпелай кар 
аслу гьакимар халкьдин фикир-
дихъ галаз рази жеридахъ инан-
мишвализ кIанзава. Чна чи патай 
лагьайтIа, жемят тупламишна 
хьиз, алакьдай вири куьмекар 
хиве кьазва.    

Абдулашим Гьажи АБДУЛГЬАШУМОВ, 
Ахцегьрин машгьур Жуьмя-мискIиндин имам, 
райондин имамрин Советдин председатель



М.НАРИМАНОВ,
журналист-педагог, РД-дин
культурадин лайихлу работник

Жавандин яш неинки диде-бу-
баяр, гьакI аялар чеб патал-
ни четин вахт я. И вахтунда 

чIехибур а кардин гъавурда акьазва хьи, 
чпи виликдай аялрихъ галаз алакъаяр 
хвейи къайдайри гила кIвалахзамач. Гьа 
икI тербия гунин гъалатIар мукьвал-мукь-
вал винел акьалтда. Ихьтин дуьшуьшра 
жаванриз ийизвай рафтарвал дегишна 
кIанда. 

Хейлин диде-бубайриз чпин чIехи хьанвай 
аялди уьмуьрдин бязи месэлайрай чпиз сирер 
ахъай тавунин кар кьабулиз четин я. Гьавиляй 
абуру гзаф дуьшуьшра аялдивай алакъайра 
артухан ачухвал истемишда. Амма жавандиз 
вичин аслу туширвал гьисс авун, хсуси фикир-
дикай даях кьун лап важиблу я. Гьикьван гзаф 
ада мукьва-кьилийрин патай вичиз басрух гун 
ва бейкефвилер гьисс авуртIа, гьакьван гзаф 
жаванди гьиссер вичин къене хуьда. Ачух 
рахуникай кьил къакъудуналди, ада тапарар 
ийиз башламишда. 

Бязи дуьшуьшра жавандин диде-бубади 
эсиллагь чIуру ниятар авачиз адан жибинар, 
сумка, мобильникда авай алакъаяр ахтар-
мишиз эгечIда. ИкI авуникди чна неинки 
чи аялдиз гьуьрметсузвал къалурзава, гьакI 
адан хсуси пространство, яни аслу туширвал 
чIурзава. И карди жаванди гьам диде-бубадиз 
ва гьамни вичиз ийизвай ихтибар екедаказ 
агъуз авудзава. Гьавиляй ийизвай гуьзчивал 
ачухди ва аялдинни куь арада меслятвилинди 
хьун патал алахъунар авун кутугнава. 

Диде-бубади аялдин фикирдиз итиж 
ийизвачирла ва ам гьисаба кьазвачирла, жа-
ванди акI гьисабзава хьи, диде-буба патал 
адан фикирдихъ важиблувал авач ва гьаниз 
килигна абуруз вич я кIандач, я чIехибуру 
вичиз гьуьрметни ийизвач. Ихьтин гьалари 
аялдихъ ажугъ арадал гъун мумкин я, я туш-
ни куь къастунин кIевивилиз жаваб яз, абуру 
кьулухъ чIугвада. Эхирдин нетижа яз жаванди 
масадалай аслу тушиз къарар кьабулдай ала-
кьун квадарда.

Гьелбетда, санлай къачурла аял куь гъа-
вурда акьада, амма куь истемишун кьилиз 
акъудун адаз асант кар туш, вучиз лагьайтIа, 
квез вуч кIанзаватIа, аялдиз кьатIуз четин 
я. Вахтар алатайла куьни аялдин фикиррин 
арада еке фаркьлувал арадал къведа: аялди 
вичи-вич истемишунриз тамамвилелди жаваб 
гузвайди яз гьисабда, куьне лагьайтIа, ада-
вай мадни цIийи крар тIалабда. Идан вилик 
пад кьун патал вуч кIанзаватIа, квез дуьм-
дуьздаказ чир хьана кIанда. Герек кIанзавай 
крарин гьакъиндай аялризни тайиндаказ ва 
дуьм-дуьздаказ лугьуз чир жен.

Гзаф вахтара диде-бубайриз аялри вакъ-

иайрал кьадарсуз гзаф хъен вегьизвай хьиз 
жеда. Амма мукьвабуру аялдин тереф хуьн 
тийиз хьайитIа, ада вич арадай акъуднавайди 
хьиз гьиссда, адан къилихарни ачухбур яз 
амукьдач. Я тушни жаванди диде-бубадин 
аксина вичин разисузвал къалурда ва ада вич 
чIехибурухъ галаз ажугълудаказ тухуда. Аял-
дин гуьгьуьлар рикIивай кьабулиз чалишмиш 
хьухь, адан гьиссериз гьуьрмет ая, ихтибардиз 
къимет це. Жавандиз а кар чир хьун лазим 
я хьи, куьн адан гъавурда акьунва ва вичин 
гьиссер куьн патал важиблу я. 

Кьилдин диде-бубайри чпин аялди ис-
темишунар тамамарун патал виликамаз 
кьилиз акъудиз тежедай хиве кьунрикай ва я 
къурхуйрикай менфят къачузва. Эцигнавай 
мурад кьилиз акъатнамазди абуру чпин гафар 
рикIелай ракъурзава ва я абур тамамариз тади 
къачузвач. Амма са кар рикIел хуьн лазим я: 
жаванри чIехибурун лап куьлуь хиве кьу-
нар тамамарунизни гзаф дикъет гуда. Эгер 
мукьвабуру гьар сеферда буш гафар лугьуз 
хьайитIа, аял абурухъ мад инанмиш хъиже-
дач. Гьа икI диде-бубайри жавандин вилера 
кесерлувал квадарда. 

Кьилдин дуьшуьшра диде-бубади аялдал 
чпин фикирар илитIиз башламишда, яни 
адаз кьадарсуз гзаф уьмуьр чирда. Ихьтин 
гьалари аялдин патай ажугълувал арадал гъун 
мумкин я. Ада вичи-вичиз къиметни хгудач. 

Жаванрин диде-бубаяр чпин аялдихъ галаз 
меслят хьун патал чалишмиш хьана кIанда. 
Герек къарарар аялдихъ галаз санал кьабулин, 
жедай дуьшуьшра адаз кIанивал ийин. Идани 
жавандиз вичин чин хуьдай мумкинвал гуда. 
Гьар са аял сифтени-сифте вичиз гьуьрмет 
авуна кIани инсан (личность) тирди чир хьана 
кIанда. 

Эгер диде-бубайри аялриз кьадарсуз гзаф 
дикъет гуз хьайитIа, абур чеб чпив къайгъ-
усузвилелди эгечIда. Гьавиляй чIехибуру 
хсуси итижар, ял ягъун патални вахт жагъурна 
кIанда. И кар галачиз аялдихъ галаз дуьзгуьн 
рафтарвилер тешкилун асант кар туш. Адаз 
вичин диде-бубадал дамах ийиз, абуруз къи-
мет гузни четин жеда.

Эгер квез аял гьихьтин къайгъуйрал 
яшамиш жезватIа, ада куьз итиж ийизватIа 
чизвачтIа, квевай жавандихъ галаз ихтибар-
лувилин алакъаяр тайинариз жедач. Ахьтин 
алакъаяр и яшда авай аялрихъ галаз хуьн 
важиблу кар я. Акси дуьшуьшда жаванди 
вичин диде-бубадал дамахдач ва абуруз къи-
мет гудач.

Аял квел яшамиш жезватIа, ада куьз 
итиж ийизватIа чир тахьанмаз аялдихъ галаз 
ихтибарлувилин алакъаяр тайинариз жедач. 
Абур лагьайтIа, жаванвилин яшда иллаки 
важиблу я. Эгер куьн аялдин уьмуьрдикай, 
адан машгъулатрикай жезмай кьван гзаф 

чириз чалишмиш жезватIа ва и рекьяй жуван 
хабардарвал къалурзаватIа, куьне аялдин гуь-
гьуьл къачуда ва квез адахъ галаз суьгьбетдай 
себебар жагъида.

Гзаф дуьшуьшра диде-бубайри гьисабза-
вайвал, аялрин тариф анжах лап хъсан къиме-
трай авуна кIанда. Амма жаванрихъ чIехибуру 
чпин вири крариз къимет гунин игьтияж ава. 
И карди аялдин къуватар артухарзава, адаз 
кIвалах туькIуьн тавур дуьшуьшар регьятда-
каз алуддай мумкинвал гузва. Гьа са вахтунда 
сагълам критика амал аламачирди яз садани 
арадай акъуднавач. Амма эмоцияр гьамиша 
хуьн кутугнава. Куьне гьихьтин мурад вилик 
эцигзаватIа рикIел хуьх: аял жазаламишдани? 
Авур кардиз жува гузвай къимет къалурдани? 
Аялдиз вичин гьахъсузвал кьатIуз куьмекдани 
ва я четин месэла адахъ галаз санал гьялдани? 

Диде-бубаяр чпин аялрин виридалайни 
гзаф рикI алай дустарихъ галаз таниш хьун 
пис кар туш. И кар патал абуруз мукьвал-
мукьвал мугьманвиле атун теклифун бес я. 
Ида неинки куь алакъаяр мягькемарда, гьакI 
хсуси аялдин патахъай куь рикI секинарда. 
Эгер жавандин дустарикай сада куьн гзаф ша-
клу ийизватIа, квевай адахъ галаз и кардикай 
агъайнидаказ суьгьбет ийиз жеда. Куь фикир-
дикай даях кьуналди, ада вичин юлдашриз 
ийизвай рафтарвал дегишарда. 

Гьелбетда, бязи вахтара аялдикай вичикай 
чIуру гьалар арадал атунин тахсиркар жезва. 
Ихьтин дуьшуьшра сабурлувал хуьн асант кар 
туш. Амма чир хьухь: аялдихъ галаз хкажна-
вай сесиналди рахуни гуьзлемишзавай нети-
жа гудач. Ида аялдиз анжах вичин гьахъвал 
ва куь зайифвал къалурда. Эгер ихьтин гьалар 
тикрар жез хьайитIа, жаванди квез мад дикъет 
хгудач ва гьуьрметни хъийидач. Гьелбетда, 
идани хъсан нетижайрал гъидач. 

Квез а кар чир хьун лазим я хьи, гьикь-
ван кьит хьайитIани, куьне жавандихъ галаз 
жезмай кьван гзаф вахт кечирмишна кIанда. 
Анжах сифте килигайла, акI жеда хьи, жава-
нар лап еке хьанва ва абурухъ диде-бубайрин 
дикъетдин ва кинерин игьтияж амач. Гьатта 
квехъ вахт лап тIимил авайлани ериди кьадар 
эвез авурай. КIвалахдай йикъара зур сят – са 
сят санал кечирмишун бес я. Амма жуван крар 
вахтуналди акъвазарна кIанда. Ял ядай йикъ-
ара са гьиниз ятIани санал походдиз физ ва я 
къугъунар тешкилиз жеда. Эгер диде-бубади 
ва жаванди саналди тир уьмуьр гьакI тIвар 
патал кечирмишзаватIа, аялди вич герек ава-
чирди ва садани вичин тереф хуьн тийизвайди 
яз гьиссда. Ихьтин жаванди вичи-вичизни 
зайиф къимет гуда…

ТЕРБИЯДИН МЕСЭЛАЙРАЙ

ЖАВАН УЬМУЬРДИЗ ГЬАЗУРИН

КАВКАЗСКОЕ МЕЖРЕГИОНАЛЬНОЕ 
УПРАВЛЕНИЕ РОССЕЛЬХОЗНАДЗОРА 

ОБЕСПЕЧИЛО БЕЗОПАСНОСТЬ ЗЕРНОВОЙ ПРОДУКЦИИ, 
ОТГРУЖАЕМОЙ В ИРАН ЗА 4 МЕСЯЦА 2021 г.

Марина МУРСАЛОВА,
начальник отдела Кавказского  межрегио-

нального управления Россельхознадзора,  заслу-
женный работник сельского хозяйства РД 

 
С начала текущего года должностными лицами 

Кавказского межрегионального управления Рос-
сельхознадзора произведен досмотр 89 тысяч тонн 
зерновой продукции, отгружаемой в Исламскую 
Республику Иран. Преимущественно экспортное 
зерно поступает в порт автомобильным и железно-
дорожным транспортом из Кабардино-Балкарской 
республики, и Ставропольского края, где, по данным 
экспертов, выращен хороший урожай. Сначала его 
загружают в специальные емкости для временного 
хранения зерна - элеваторы, затем по мере форми-
рования судовых партий оно перегружается на суда. 
По завершению погрузки инспекторами Россель-
хонадзора отбираются пробы зерновой продукции, 
которые доставляются в лабораторию с самыми 

современными приборами исследований – в даге-
станский филиал Всероссийского центра карантина 
растений ФГБУ «ВНИИКР». Всего с начала года, 
таким образом, было доставлено и исследовано 35 
проб зерновых культур, в которых карантинных 
вредных объектов не выявлено.

По итогам лабораторных исследований специ-
алисты дагестанского филиала Всероссийского 
центра карантина растений ФГБУ «ВНИИКР» начи-
нают процесс фумигации – уничтожения насекомых 
и других видов возбудителей болезней растений 
путём отравления газами-инсектицидами. Только по 
завершению фумигации, суда с зерновой продукцией 
отправляются в Иран. А газ, выделенный из специ-
альных приборов, будет циркулировать в трюме с 
зерном еще несколько дней во время перехода судна. 

На основании заключений подведомственного 
Всероссийского центра карантина растений Рос-
сельхознадзором за отчетный период выдано 47 фи-
тосанитарных сертификата. При проведении каран-
тинного фитосанитарного контроля подкарантинной 
продукции нарушений международных фитосани-
тарных требований не выявлено, карантинные объ-
екты не обнаружены. Благодаря последовательным 
действиям сотрудников Россельхознадзора удалось 
обеспечить безопасность зерновой продукции, от-
гружаемой в страну-импортер.

Напомним, что Махачкалинский международный 
морской торговый порт расположен на западном по-
бережье Каспийского моря и является единственным 
незамерзающим и самым глубоководным портом 
России на Каспии, а также важным стратегическим 
звеном, связующим Юг страны с государствами 
Средней Азии, Ираном, Закавказьем, другими стра-
нами региона.

  Зайнаб ДАВУДОВА

Мирзоева Мария Дми-
триевна 1933-йисан 
5-августдиз Ростов-

ский областдин Азовский районда 
дидедиз хьана. 1948-йисуз ам 
Азовский педагогвилин учили-
щедиз гьахьна ва 1952-йисуз ада 
анаг агалкьунралди куьтягьна. Гьа 
и йисуз жегьил пешекар кIвалахал 
ДАССР-диз, Ахцегь райондиз 
ракъурна. Дяведилай гуьгъуьнин 
йисара республикадин иллаки 
хуьрерин школайра муаллимрин 
кьитвал аваз, Урусатдай иниз 
цIудралди жегьил муаллимар-ру-
шар рекье твазвай.

Муаллимвилин кIвалах Мария 
Дмитриевнади Ахцегьрин шко-
ла-интернатдилай башламишна. 
Гуьгъуьнай, педагогвилин кьетIен 
алакьунриз килигна, райондин ру-
ководстводи ам Ахцегьрин СтIал 
Сулейманан тIварунихъ галай 
1-нумрадин юкьван школадиз хка-
на. Гьа и йисара урус руша вичин 
бахт-кьисмет чкадин жегьил Этем 
Мирзоевахъ галаз садна хьиз, ам 
гьамишалугъ вичин 2-ватан хьайи 
Ахцегьа амукьна.

1962-йисуз Мария Дмитри-
евна (кьетIен гьуьрмет авунин 
лишан яз, адаз гъвечIи-чIехида 
гьамиша гьакI лугьудай) Дагъу-
стандин государстводин универ-
ситетдик экечIна ва 1967-йисуз 
анаг акьалтIарна. 1966-йисуз 

Мария Дмитриевнадиз акьалтза-
вай несил дуьз тербияламишунай 
«ДАССР-дин школайрин лайихлу 
муаллим» лагьай гьуьндуьр тIвар 
гана. Ам 1984-йисалай ДАССР-
дин ва 1996-йисалай Россиядин 
Федерациядин зегьметдин вете-
ран хьана. Дуьз 44 йисуз Ахцегьа 
аялриз урус чIал ва литература 
чирай адан гъиликай-тербияди-
кай хкатай вишералди аялрикай 
жуьреба-жуьре хилерай хъсан 
пешекарар, кьилинди, ватанперес 
халис инсанар хьана. Мирзоева 
Мария Дмитриевна 1996-йисуз 
рагьметдиз фена. Адан экуь къа-
мат чи рикIера гьамишалугъ яз 
амукьда.  

АХЦЕГЬРИН СВЕТСКИЙ ШКОЛАДИН – 160 ЙИС 

КЪАМАТ РИКIЕРА 
ХУЬЗВА

КУЛЬТУРА

ЧНА АНВАРАЛ ДАМАХЗАВА!
СПОРТ

МОСКВАДА СЕЛИМ АЛЛАГЬЯРОВАН 
СОЛЬНЫЙ КОНЦЕРТ

МАСАДАЗ ФУР ЭГЪУЬМИР: 
ВУН АВАТДА

«ЦIИЙИ ДУЬНЬЯ» КХЬИХЬ, ДУСТАР!

ОБЪЯВЛЕНИЕ
В связи с проведением переписи населения в 2021 году (в июле и 

октябре), требуются 10 водителей с личным автотранспортом для еже-
дневной поездки в труднодоступные села Фий, Хнов, Гдым, Миджах, 
Смугул, Джаба, Ухул, и другие населенные пункты района.

Требования к водителям: участие в предыдущих переписях, от-
ветственность, опыт езды в высокогорные населенные пункты, соот-
ветствующие водительские документы. Срок подачи документов - один 
месяц со дня опубликования данного объявления. 

                             РАЙСТАТУПРАВЛЕНИЕ   

«Дагправда» газетдай  таржума авурди
М.НАРИМАНОВ я

Москвада «Голос» телепроектдин (6-се-
зон), Россиядин ва Кавказдин Къи-
зилдин сесинин гъалибчи, Дагъустан 

Республикадин лайихлу артист Селим Аллагьярован 
(шикилда) сольный концерт кьиле фена. «Градсий 
холл» театрдин чIехи залда аншлаг авай. Концерт 
Россиядин халкьдин артист Александр Борисович 
Градскийди ачухна. Селиман адресдиз чими ке-
лимаяр лагьайдалай кьулухъ ада ам «Дуьньядин 
музыкадин Олимпдал хкаж жезвай гъед я» лагьана.

Концерт 3 сятда давам хьана. Къанни вад мани 
жанлу сесиналди тамамарна. Инал М.Магомаеван, 
Д.Хворостовскийдин, Элвис Преслидин реперту-
ардай тир тIвар-ван авай манийри, неаполитанский 
манийри, дуьньяда машгьурвал авай операйрай тир 
арийри ван авуна. Гьа са вахтунда Дагъустандин 
тIвар-ван авай композитор М.Гьуьсейнован «Чан 
диде» ва «Зи хайи чил» тIварар алай 2 композицияни 
тамамарна. Ингье вичин блогда машгьур журналист-
ка Людмила Семинади вуч кхьизватIа: 

«Зун тамашачийрин залдиз такабурлудаказ 
гьахьзавай. Амма концертдилай кьулухъ гьейран 
хьана эхкъечIна. Диапазондай, стилрай, жанрийрай, 
манийрин, арийрин, дуэтрин кIватIалрин къиз-
гъинвилин рекьяй тамамариз четин кьве отделение 
– вичиз зал дарискьал тир манидардин вижевай 
сесинал тухванвай чIехи кIвалах аквазвай. Соль-
ный концерт Александр Градскийдин гуьзчивилик 
кваз кьиле фена. Элвис Преслидин манида дуэтди 
бейхабардаказ атай накъварал, виниз тир гьиссерал 
(эмоцийрал) гъана».

Селиман диде Мая Асимовнадихъ галаз зун ду-
ствиле аваз са йисалайни гзаф я. Зун и дишегьлидал, 
адан сабурлувилел, вири хъсан крарик кьил кутунра 
хцин тереф хуьнал къвердавай гзаф гьейран жезва. 
Адахъ галаз кьиле фейи суьгьбетда Селим артист 
яз чIехи хьайидакай гзаф итижлу делилар, адал 
ацалтай вири четинвилер, манийвилер, агалкьунар, 
адан хизанда рикIик хьайи гьиссер чир хьана. Им 
гзаф йисарин ва регьятди тушир рехъ тир! «Голос» 
телепроектда инанмиш гъалибвилихъ гьакъикъат-
дани дурумлу зегьметдин йисар гала. Вокальный 
искусстводин машгьур мэтрияр тир А.Ведерникова, 
А.Градскийди, Л.Казарновскаяди, Селиман бажа-
рагъдиз гзаф кьакьан къимет гуналди, ам Россиядин 
виридалайни хъсан баритонрикай сад яз гьисабзава.

Селиман тикрар ийиз тежедай сесинин тембрдал 
чIехи манидарар тир Хосе Каррерас, Робертино Ло-
летти, Ивонн Кальман (опереттадин король Имре 
Кальманан руш) ва вири дуьньяда машгьур маса 
вокалистар гьейран жезвай. За Селиман гележег-
дин планриз итиж авуна. Ада и мукьвара Москвада 
«Селим Аллагьярован АSA вокалдин академия» 

тIвар алай вокалдин хсуси школа ачухна. Алатай 
йисуз пандемия себеб яз Дагъустанда адан гастролар 
акъвазаруниз мажбур хьана. Исятда ада Россияда, 
гьакIни хайи Дагъустанда сольный гастролрин тур 
кьиле тухун фикирдиз къачунва. Гила Селим Алла-
гьярован бажарагъдал ашукьбурун фикирар гъин:

– Селимахъ лап чIехи бажарагъ, вичихъ къерехар 
авачир руьгьдай азаддаказ акъатзавай сес ава. Ам 
гафарал лугьуз тежедай къуват ва къудрат, тембрдин 
михьивал ва девлет я. За адан къведай концерт сабур-
суздаказ гуьзлемишда. Селима зун муьтIуьгъарна.

– Зун «Градский холлда» адан сольный концерт-
да хьана. И гадади дуьнья муьтIуьгъарда…

– Селим, зун ви къизилдин сесиниз яб гуз ва 
адакай лезет хкудиз галатзавач. Вуна яб акалзавайдал 
жуван эсердин интерпретация гьакьван инанмишви-
лелди ва рикIиз таъсирдайвал агакьарзава. Ваз бар-
калла! Къуй вун хьтин Дагъустан цIийи хъийизвай 
жегьил инсанар гзаф хьурай. 

– Селимахъ садавни гекъигиз тежедай вичин 
къайда (стиль) ава. Вични Андреа Бочелли, Пласидо 
Доминго, Хосе Каррерас, Муслим Магомаев хьтин 
манидаррихъ галаз са жергеда ава. Ам надирди ва 
бажарагълуди я. Селимахъ вичин космос (алем), 
вичин руьгь ва вичин сес ава.

Ибур рикI алай манидардин адресдиз лагьанвай 
лап тIимил кьадар ксарин гафар я. Жуван патай 
алава хъийин: 

– Играми Селим! Ви сесини, ви зегьметдал рикI 
хьуни ва манияр лугьунин гуьгьуьлди вири манийви-
лер алудда, гьакIни ваз вокалдин нурлу гъетерикай 
сад жез куьмекда. Хуш сефер ваз!  

ЧИ КОРР.

Гъилевай йисан 21-24-майдин 
йикъара Кеферпатан Македония-
дин меркез Скопье шегьерда гре-
ко-римский жуьреда кьуршахар 
кьунай жегьил пагьливанрин (23 
йисан яшар жедалди) арада Евро-
падин чемпионат кьиле фена. РФ-
дин жегьилрин хкягъай команда-
дик кваз акъажунра чи баркаллу 
ватанэгьли, классикадин жуьре 
акъажунрай Халкьарин арадин 
спортдин мастер Анвар Аллагья-
ровани иштиракна. Европадин 
гьасиррал вичин къаншардиз 
экъечIай гужлу пуд пагьливандин 
винелни Анвар агалкьунралди 
(заланвал: 60 кг., умуми гьисаб: 
25:0) гъалиб хьана, Европадин 
Чемпионвилин U-23 къизилдин 
медаль къазанмишна. Баркалла! 

Къейдин, Анвар Аллагьяров 

2000-йисуз Ахцегьа дидедиз хьа-
на. Буба Эдикан теклифдалди, 
Ахцегьа А.Гъаниеван тIварунихъ 
галай ДЮСШ-да, гуьгъуьнай 

Махачкъалада республикадин 
греко-римский бягьсерин школада 
вердишвилер къачуна. Эхиримжи 
йисара Химки шегьердин (Мо-
сковский область) командадик 
кваз акъажунра иштиракзава. 
Жегьилрин арада Россиядин ва 
дуьньядин чемпионвилин, Евро-
падин чемпионатдин гимишдин 
призёрвилин ва гила Европадин 
чемпионвилин чIехи дережадиз 
хкаж хьанвай ам алай вахтунда 
60 кг. заланвал авай дуьньядин 
пагьливанрин арада лап гужлу-
бурукай сад я. 

Европадин чемпионвилин 
къизилдин медаль мубарак аву-
налди, чна Анвараз чандин мягь-
кем сагъвал, руьгьдин лигимвал 
тIалабзава ва гележегда ам олим-
пиададин чемпионвилин дережа-
диз хкаж жедайдахъ инанмиш я.                                                                           

Сугъул рикIер шад ийизвай,
Миллетперес сад ийизвай,
Къалп ниятар яд ийизвай,
«ЦIийи дуьнья» - руьгьдин лезет
Кхьихь, дустар, нур я ам чи,
Гьахъ паталди женгинани
Адалатдин нур я ам чи.

Кхьихь, дустар, ая гьерекат,
Чи къанажагъ, чи марифат,

Намус-гъейрат, чи берекат,
Савадлувал хкажзавай 
Лезгистандин нур я ам чи,
Чи хизанриз дидедин чIал
Багъишзавай алим я ам чи.

«ЦIийи дуьнья» гьакьван хъсан,
Кхьихь, дустар, артух хьуй сан,
Чи тарихчи, гьакI чи гуьзгуь - 
Ам хуьн буржи я гьар садан.

 Гьемдуллагь БАБАЕВ

«Шерифали бубадин насигьатар» ктабдай

Са вилаятда къванцин пара зурба устIар хьана. Адан тIвар 
Къудрат тир. Фашалвал квачиз кIвалахиз, кесиб-куьсуьбдиз 
вичелай алакьдай куьмекиз алахъзавай ада вичини кесибдаказ 
хизан хуьзвай.

Къунши шегьердин агъади вичиз са шумуд мертебадин зурба 
кIвалер эцигун патал устIаррин акъажунар малумарнавайдакай 
хабар хьайила, адани иштиракун кьетIда. И касдин михьивал, 
пешекарвилин алакьунар акур агъади вичин кIвалер гьадал 
тапшурмишда. Са шумуд йисан мудатда эцигна бегьем жеда зур-
ба дараматар ва пара бегенмиш хьана, еке гьуьрметар ийида ада 
кьилин устIардиз. Къудратдал гьакI пехилвиляй фенд къурмишиз 
кIан жеда кьуд патай атай маса устIарриз.

Са йифиз абуру чинебадаказ хандакIра яд туна хьиз, са цал 
хада ва «Къудрата кIвалерин кьилин цал кьасухдай рехне кваз 
эцигуникди ам ханва» лагьана, шегьердин агъадин япарихъ та-
пан хабар агакьарда. Кьуна гадариз тада ада устIар зиндандиз. 
«Им гъалатI я, гьахъ винел акьалт хъийида» лугьуз, вичи-вич 
секинариз са гьафте акъудда ада къванцин мичIи ва ламу чкада 
гишилани мекьила. Ваъ, вич гьич рикIел алачиз, гьатта яд гудай 
касни авачиз акурла, умудсуз хьана, Аллагьдихъ элкъвена суза 
ийида. Уьмуьрда авур кьван вири гунагьар рикIел хкиз (абурук 
и жазаламишунин тахсир – цал хун квачир,) шехьиз-шехьиз Ал-
лагьдивай абурулай гъил къачун ва мергьяматлувал тIалабзавай 
тегьердин ван хьайи къаравулчиди вичин чIехидав ва адани ше-
гьердин агъадив хабар агакьарда.

Ахкъудна зиндандай ахтармиш авуртIа, адак са тахсирни ква-
чирди ва адан кьилел атай бедбахтвилин дуьшуьшдин себебкарар 
муькуь устIарар тирди жагъана, абур жазаламишда. Къудрат 
лагьайтIа, шегьердин кьилин архитекторвилин къуллугъдал 
тайинарда.

ТУЬКIУЬР ХЪУВУН
Алай йисан 26-майдиз акъатай «ЦIийи дуьнья» газетдин 

21-нумрадин 4-чина «Хайи югъ мубаракрай!» кьил алаз чапна-
вай материалдин автор РД-дин культурадин лайихлу работник 
Гьемдуллагь Бабаев я.


